
Strong Women—Strong Nat ion 

Alola fundasaun mak se? Fundasaun Alola harii iha tinan 2002 iha dedikasaun atu  haforsa feto sira iha setor saude, edukasaun, lider-
ansa no oportunidade ba servisu nian. Harii nu’udar ONG nasionál, Alola ne’e lidera husi Kristy Sword Gusmao. Ekipa lideransa: 
CEO: Anne Finch. Programa lideransa: MCH-Maria Immaculada Gutteres ; Advokasia—Alita Verdial;  Edukasaun vaga; 
Dezenvolvimentu Ekonómiku: vaga 

Tel: +670 3323855; Email: Info@alolafoundation.org; www.alolafoundation.org 

Flaviana iha klaran hamutuk ho nia kolega 
sira hare hela figura samea hodi hanorin 
matematika liu husi halimar lotu. 

FA Fó Treinamento Agrikultura no Seguransa Ai-han Ba Distritu 
DILI— Atu hasa’e rendementu no responde nesesidade lor-loron nia hodi hadi’a nutrisaun saude ba grupu feto sira, 
Fundasaun Alola (FA) servisu hamutuk ho Ministeriu Agrikultura no NGO Belun fó treinamentu oinsá halo no uza aduvu 
organiku (pupuk organik) hodi kuda modo ba grupu Feto iha Distritu Aileu no Maliana, Baucau no Dili (Atauro). 

 Joanico Oliveira nudar Programa officer ba DSW hateten, treinamentu nee ho objetivu atu  treino grupo feto sira-
oinsá kria aduvu organiku (pupuk organik) ho hanoin atu hadia kualidade modo no utilizasaun rai mamuk ne’ebé durante nee 
la uza. 

“Objetivo jeral husi  projeto ne’e mak atu garante seguransa ai-
han nian no prevene krize ai-han iha rai laran liu-liu iha grupu feto  
no bele responde ba nesesidade grupu feto sira,” tenik Joanico. 

Nia informa Fundasaun Alola mós distribui ekipamento agrikultura 
hanesan ensada, regadór, ai-suak, mangera, balde, gayung, 
rezervadu bee no fini.  

Programa ida ne’e hala’o tamba hetan orsamentu husi World 
Vision. Nia esplika katak, programa ne’e fahe ba faze rua. Faze 
primeiru hala’o iha distritu Aileu no Maliana  faze segundu hala’o iha  
Dili (Ataúru) no Baucau. 

“Iha treinamentu ami hanorin oinsá halo aduvu organiku no uza aduvu organiku. katak 
Joanico. Nia salienta katak,  sira sei halo  monitorizasaun ba implementasaun faze primeiro 
ho intensaun atu hare mudansa ka rezultado husi treinamento no pratika halo aduvu 
organiku iha distritu rua hanesan Maliana ho Aileu.  

“Bazeia ba esperiensia ne’ebé maka ita nia nasaun hasoru iha tinan 2002 katak ita 
infrenta krizi ai-han. Entaun ita tenki prevene atu labele iha tan krize ai-han liu-liu iha 
grupu feto sira,” Joanico hateten.  

Grupu feto sira kahur hela 
aduvu organiku nebe maka 
sira prepara hodi kuda modo  Sai Profesóra Hafoin Hetan Bolsu Estudu Husi FA 

DILI—Fundasaun Alola liu husi Divisaun 
Edukasaun fo bolsu estudu ba estudante iha rai 
liur no rai laran, hahu husi Eskola Infantil to 
universidade.  

Husi programa bolsu estudu ne’e ajuda estudante sira hodi akaba eskola no ikus sira 
bele  hetan servisu. Hanesan akontese ba Flaviana Filomena. 

Flaviana uluk estudante husi eskola pre Sekondaria Publiku  Suai ne’ebé maka 
hetan bolsu estudu husi Alola iha tinan 2004 to 2006, no agora dadaun sai hanesan 
profesóra ba eskola Infantil iha Asumate, Suai Covalima. 

Nia hateten, hetan bolsa estudu husi Alola tamba hetan valor diak iha eskola. Nia 
rasik hanesan oan kiak entaun nia hetan bolsa estudu hodi kontinua nia estudu to’o 
remata no ikus nia nia sai hanesan profesóra.  

Flaviana mós sai hanesan partisipante husi distritu Covalima mai tuir treinamentu 
profesóres Infantil. Nia sente haksolok no kontente tebes bele hetan oportunidade 
diak hodi  tuir treinamentu durante loron 5 ne’ebé Fundasaun Alola hala’o.  

“Hau laiha esperiensia konaba hanorin tamba hau akaba eskola husi SMA maibe 
liu husi hau nia hare kolega sira hanorin no materia ne’ebé mak hau hetan bele 
ajuda hau hodi hanorin hau nia estudante sira ho diak,” dehan Flaviana.  

Nia haktuir tan, durante treinamentu nia aprende buat barak konaba oinsa bele 
hanorin labarik sira ho diak, hanesan liu husi kanta, konta istoria,  jogus, halo Livru 
ki’ik hamutuk ho estudante no buat seluk tan nebe bele ajuda hau hodi ba hanorin 
hau nia estudante sira iha Suai. 

Treinamentu Pilotu ba Profesóres 40 

Profesores sira basa liman ho kanta ne’ebe mak Tre-
inador hato ba sira no oinsa bele habelar fila fali ba 
Estudantes  sira iha ida-idak  nia Eskola 

Dili—Atu aumenta kapasidade no abilidade hanorin ba 
estudante iha eskola pre-primária (Infantíl), Ekipa Edukasaun 
Fundasaun Alola hala’o treinamentu pilotu ba profesores 
hamutuk ema 40 mai husi distritu 13. 

Ema Freitas, nudar koordenador ba treinamentu 
ne’e hateten, treinamentu pilotu ne’e realiza tamba 
Fundasaun Alola servisu hamutuk ho Ministeriu 
Edukasaun no hetan suporta husi UNICEF.  

Nia haktuir katak, antes treinamentu hahu ekipa 
edukasaun hala’o avaliasaun ba eskola iha distritu 13. 
Avaliasaun halo hamutuk ho diretór eskola sira no 
superintendente distritu hodi rekomenda ema nain 2 
reprezenta distritu ida-idak. Husi Dili deit mak partisipa 
hamutuk nain 16 tanba fatin besik no hetan 
rekomendasaun husi Superintendente/Diretór Regional 
Dili. 

CEO Alola, Anee Finch ho Operation Manager 
Nini hare  hela livru ne’ebe maka entre husi 
estaf Bank Mandiri ba Fundasaun Alola  

lee barak atu nune’e ita bele hatene husi loron ba 
loron saida deit mak akontense liu-liu iha era 
globalizasaun foun ne’e mak akontese,” Longuinus 
hatete. Konituasaun ba  pagina 2 

Nia relata tan katak, treinamentu ne’e foka liu ba oinsa mak 
professor sira bele kapasita sira nia a’an atu uza metodolojia ne’ebe 
diak hodi hanorin estudante sira iha Eskola Pre-Primaria hanesan; 
uza linguazem ne’ebe simples no tulun estudante sira atu 
kompriende lalais, hakbesik no komunika ho estudanteno hatene 
sira nia presiza, maneza sala de aula no kontrola estudante sira nia 
attetude no maneira aprendezagem loron-loron nian.  

Tuir Ema, ba profesor  nebe tuir no hetan valor diak sei sai fila 
fali treinador ba nia maluk sira. Alende ne’e sei simu mos 
sertifikadu. 

Iha fatin hanesan, Afonso Maia, reprezentante Ministeriu 
Edukasaun Regional Dili hateten, nia sente kontente tanba 
treinamentu hala’o ho diak no hetan partisipante masimu. Alende 
ne’e partisipante sira mós iha vontade diak hodi tuir treinamentu 
durante loron lima nia laran hodi aprende materi foun ne’ebé sira 
rasik seidauk hetan durante ne’e. 

Nia relata katak, ba oin sei hato problema ne’ebé profesores 
Infantil sira infrenta iha base hodi hato’o ba iha ministeriu de 
edukasaun. 

Inacia Tamele nudar reprezentante FA ba profesor sira iha 
enseramentu/taka treinamentu hateten, agradese ba profesores 
sira ne’ebé e mak ho laran kman hodi tuir treinamentu ne’ebé ekipa 
edukasaun fó. Nia mós husu ba profesores sira, atu bele 
implementa saida deit mak sira hetan durante treinamentu ba 
estudante sira no habelar ba ema seluk.  

Virgina Ribeiro husi Eskola Pre-primaria Santa Ursula Vila Nova 
Baucau hateten nia sente kontente bele hala’o visita ba museum 
iha Mercado Lama hodi hare dinasauru nia ruin no riku soin Timor 
ne’ebe arkeologista sira hetan iha Mundo-perdido. 

 

Bank Mandiri Oferese livru ba Fundasaun Alola  

Dili—Diretor Ezekutivu Banku  Mandiri Indonesia, Agus 
Martowardojo ho nia Señora Martowardojo, iha vizita mai Timor-Leste 
(18/3), oferese livru hamutuk 33 ho titulu oi-oin ba Fundasaun Alola 
hodi rai iha Sentru Rekursu Feto hodi fasilita feto maluk sira bele 
hatene informasaun liu husi lee livru. 

Longuinus Armando nudar funsionariu Banku Mandiri husi Divizaun 
Merkaduria wanhira entrega livru hirak ne’e hatete tuir lolos señora 
Martowardojo rasik mak entrega livru hirak ne’e diretamente maibe nia 
vizita mai Timor-Leste tempu badak liu entaun la konsege entrega livru 
hirak ne’e. 

Livru hirak ne’ebé sira fó ho objetivu ita lee livru hirak ne’e bele 
hatene no tuir perkembangan ilmu pengetahuan ne’ebe agora dadaun 
mosu iha mundu. Ho lee barak mak ita bele tuir perkembangan saida 
deit maka akontese. 

 “Tanba se ita nonok no laiha imformasaun foun entaun ita la 
hatene saida mak agora dadaun mosu, ne’e hatudu  katak ita tenke  

Kontinusaun husi Pagina 1  Nia aumenta tan katak liu husi lee 
ita mos bele   hatene modelu foun saida mak agora dadaun akontese 
iha mundu ne’e hanesan programa komputador se ita la hare bebeik 
liu husi internet programa foun saida mak agora dadaun mosu ona 
maibe ita rasik lahatene.  

Estaf Alola Tuir Treinamentu Formador Abilidade Moris  

Iha figura Helan pratika hela oinsa bobar  
tais ho diak hodi halot ba tempu ne’ebè mak 
naruk. 

Inacia no Agapitu  hatudu hela materi ba 
partisipante oinsa prense formulair konaba 
Ablidade moris nian  

 DILI—Divizaun Advokasia Fundasaun Alola hala’o treinamentu kona-ba for-
mador abilidade moris ba estaf sira. Objetivu husi treinamentu ida nee, atu 
hasa’e estaf sira nia kapasidade oinsá atu eduka ema seluk no suporta pro-
grama Fundasaun Alola iha futuru. 

Koordenador Centru Rekursu Feto, Inacia Tamele hateten,  treinamentu 
durante loron 7 nee partisipa husi estaf divizaun advokasia ema nain 4 inklui 
DSW 13 husi 13 distritu, divizaun edukasaun ema nain 9, pesoál husi Minis-
tru Saude nain 2 no CRS nain 2.  

“Promosaun abilidade moris ho objetivu atu aumenta tan ita nia trainer 
ba abilidadee moris iha Fundasaun Alola,” dehan Inacia. 

Nia esplika durante ne’e Alola iha treinador ba abilidadee moris iha ema 
nain 3. Maibé, treinadór nain 1 sai tiha ona entaun hela deit ema nain 2. 
Tuir nia katak, treinadór nain 2 deit la  sufisiente  atu hala’o atividade kona-
ba abilidadee moris iha distritu tomak entaun tenke iha treinamentu ida atu 
forma fali treinadór foun . 

Objetivu seluk husi treinamentu ida nee, Inacia tenik, atu kria maneira 
komunikasaun di’ak entre estaf Alola rasik, iha komunidade, iha família nia 
laran no oinsá atu proteze an hanesan joven feto no mane hola desizaun. 
Nunee mós atu kria rekonsiliasaun entre partisipante ida no partisipante se-
luk atu koñese malu di’ak liután no moris pás iha sira nia komunidade rasik.   

Nia hatutan treinamentu abilidadee moris ne’e sei hala’o ba dala tolu iha 
sentru  Rekursu Feto Alola. Sei hala’o mós ba iha distritu 7 hanesan Aileu, 
Ainaru, Manufahi, Suai, Maliana, Oe-Cusse no Dili sei hala’o iha Ataúru . 
Kada sesaun ida sei involve ema hamutuk 25 no tuir tarjetu sei involve feto 
barak liu. 

Kolega sira ne’ebé mak tuir ona treinamentu 
kona-ba TOT (Training of Trainer), sei fila fali 
hanesan  treinadór ba iha sentru no iha distritu 7 
ne’ebé maka sei hala’o treinamentu ba. Alende 
ne’e, UNICEF mós sei halo monitorizasaun nafatin 
atividade treinamentu abilidadee moris ne’e. 
Atividade nee hetan suporta husi Unicef,” Inacia 
haklaken.   

Treinamentu  Oinsa Halot Tais Ho Diak 

Dili—Atu halot no rai tais ho diak hodi evita husi foer, 
kulapur no aat, Señora Joanna Barrkman ho Sandra husi 
Museum Art Galery Nother Theritory (MAGNT) fó 
treinamentu ba estaf ka empregadu Alola, Timor AID no 
Museum Timor-Leste konaba oinsa bele rai tais ho diak. 

Helen Gomes nudar manager Loja Esperansa  

hateten, nia ho partisipante sira seluk sente haksolok tamba bele hetan 
treinamentu ida ne’ebé diak konaba oinsa bele halot no rai tais ho diak atu 
nune’e tais bele rai kleur maibe la at. 

Nia relata katak iha treinamentu hanorin  wanhira atu rai tais, tais 
ne’e  tenke bobar ho hena kaladi iha rollo ne’ebéespesialis ba tais 
celeksaun nian. E wanhira atu tama ba prosesu lulun tais nian tenke 
uza luvas atu nune bele prevene tais husi foer.  

Tuir Helen, tais nebe bobar no lulun kaber hodi halot bele rai to 
tinan 10 to’o 20 mós nia sei la at tamba nia bobar metin.  

“tamba ita bobar metin entaun la kona rai rahun, la kulapur no 
seluk tan entaun ita bele rai keleur,”dehan Helen. 

Iha treinamentu ne’e mós hanorin oinsa bele kaer tais ho diak, 
tenke uza luvas liman nian hodi evita liman foer no liman mina tamba 
foer bele halo tais noda no at lalais. 

Ba futuru sei iha planu atu fo treinamentu ba grupu halo tais iha 
13 distirtu konaba oinsa bele rai tais ho diak.  “Grupu sira presija duni 
hetan treinamentu konaba oisa rai tais ho diak atu nune’e wanhira sira 
iha tais ruma atu rai sira bele hatene oinsa rai tais ho diak,” haktuir 

Bebe ne’ebe maka nia aman kos la fo susun been inan nia 
durante fulan neen maibe bebe ne’ebe maka nia mama kos 
hahu moris fo kedas susun been ne’e duni iha diferensia ba 
bebe nain rua ne’e  

 

Ina sira hamutuk ho nia ona sira haksolok 
hodi hare hela filme ne’ebè oisa fÓ susun 
been ba bebè 

Konsela Inan Sira  Fó Susu-Been eskluzivu ba bebé 
Dili—Membru grupu suporta Inan (GSI) iha distirtu Oe-Cusse 
konsege konsela inan sira hodi fo susu-been esklusivu ba bebe foin 
moris to’o fulan 6 molok fo hahan komplementaria.  

Tuir Liliana Pires nudar Programa Officer, Klibur susu-been 
inan ba oan hateten, liu husi treinamentu nebe sira inklui husi 
IYCF fo, sira komprende liutan konaba benefisu susu-been 
inan nian ba oan sira. 

Nia dehan,  aman ida ho naran sabastiaun da Concesaun  
maka durante ne’e tuir treinamentu IYCF (Infant young child 
feeding) iha tinan 2007, konsela nia feen atu fo deit susu-
been inan ba nia oan durante fulan nen nia laran. Aman ne’e 
hatene susu-been ne’e fó benefísiu boot ba bebé nia saude 
tamba bebé nunka hetan moras. 

Entertantu labarik ne’e agora halo tinan tolu no nia inan 
foin partu fila fali nia oan bebé feto ida ho fulan haat. Ho 
lisaun ne’ebé sira aprende tiha ona, sira deside atu fó susu 
been inan nian ba bebé tamba susu been inan nian mak 
importante liu ba bebé nia saude, alende ne’e la gasta osan 
hodi sosa susu ben formula no ekipamentu seluk. 

Nia relata tan katak, ho esprensia husi aman Sebastiaun  
hodi fó korajen ba mane sira atu partisipa treinamentu ne’ebe 
GSI sira fo hodi nune’e sira bele fo suporta maka’as liu tan ba 
nia ferik oan sira. Iha esprensia seluk mos mak akontese ba 
Agustinha ne’ebe mak foin tuir treinamentu IYCF  iha fulan 
Dezembru 2008, nia bele implementa ba nia an katak wanhira tuur 
ahí la presiza hela iha uma tradisaun.  

Wanhira nia partu la sulan an no halerik ahí hanesan bain-
bain taka metin odamatan no laiha janela,toba besik liu ba 
ahi lakan ne’ebe fo impaktu ba bebe ho inan. Maibe agora 
nia komprende no la halo tan hanesan uluk. 

Liliana aumenta katak, grupu feto sira iha Oe-Cusse servi-
su hodi fo konselamentu makas  ba feto sira onsa bele fo 
susun been exeklusivu  ba bebe hahu husi moris to’o fulan 
nen antes fo hahan.  

GSI Iha Ainaro Haksolok ho Programa MCH  

Dili—Grupu suporta inan (GSI) iha distritu Ainaro, sub 
distritu Ainaro, Suku  Soro interesa teb-tebes ho 
programa loke filme konaba oinsa inan sira fo susun 
been inan ba oan ne’ebé foin moris to’o fulan nen 
molok  fó hahan komplementar . 

Ho Filme ne’ebé sira hare bele fo inspirasaun ne’ebé 
klean ba sira hodi fó konselamentu ba inan sira 
iha distirtu ne’e hodi fo susu-been exklusivu.  

Inan sira iha distirtu ne’e fó susun been exklusivu ba sira nia bebé 
durante fulan nen, atu nune’e bebé no inan bele hadok an husi risku 
moras no  evita labele isin rua lalais. 

 Liliana Pires nudar programa officer klibur susubeen inan no oan 
hateten,  programa pilotu ba grupu suporta inan iha suku Soro lao ho 
diak. Grupu sira iha interese teb-tebes hodi habelar informasaun ba 
komunidade no servisu hamutuk ho sentru saude. 

Filme ne’ebe ho titlu “Hakiak Jerasaun Foun” loke ho durasaun oras 1 
ida nia laran esplika materi oin-oin konaba saude inan no oan.  

Defois hare filmi hotu loke sesaun husu preguntas ba malu oinsa 
benefisu husi filme ne’e. Iha neba mane barak mak husu preguntas 
konaba  benefisu fo susun been esklusivu ba bebe no fo hahan defois 
fulan nen ba leten. 

Koordenador grupu suporta inan, Alicia da Gloria hateten, sente kon-
teten ho grupu nebe mak Alola hari iha area neba  tamba bele ajuda sira 
liu-liu komunidade iha area refere hodi  komprende oinsa bele fo susun 
been inan nian ba bebe sira  foin moris no oisa bele fo hahan komple-
mentaria ba bebe fulan nen ba leten. 

“wanhira sidauk loke grupu suporta inan iha area refere  ami ladun 
hatene oinsa bele fo susun been no hahan ba bebe   ho diak tamba ami 
ladun komprende. Maibe ho grupu nebe maka Alola forma ajuda ami 
komprende ho diak konaba susun been no fo hahan ba bebe. Dehan nia 


